COLÁISTE MHUIRE MARINO
SCRÚDÚ FAOI THEASTAIS GHAEILGE, EARRACH 2007
______________________________

SCRÚDÚ LE hAGHAIDH CÁILÍOCHTA SA GHAEILGE

______________________________

PÁIPÉAR II – 100 MARC
(80 MARC ANSEO AGUS 20 MARC DO ‘TEANGA AGUS CULTÚR’)

______________________________

Uair agus leath uair an chloig don pháipéar seo (10.00-11.30).  Dhá cheist a fhreagairt, ceist amháin as gach Roinn.

______________________________

ROINN A
PRÓS
Freagair Ceist 1 nó Ceist 2
1.
“Ní hé an páiste neamhshaolaithe amháin atá ‘millte’ sa scéal ‘Triúrmhilleadh’, le Seán Mac Mathúna, ach tá saol na mná agus an fhir millte freisin.”  

Déan an ráiteas sin a phlé.









(40 marc)

2.
“Scéal álainn soineanta faoin ngrá idir fear agus a asal is ea an scéal ‘M’Asal Beag Dubh’ le Pádraic Ó Conaire.” 

Pléigh an ráiteas sin ag tagairt do thréithe na bpríomhcharachtar.









(40 marc)

ROINN B

FILÍOCHT
Freagair Ceist 3 nó Ceist 4

3.
“Ceiliúradh ceolmhar paidriúil ar áilleacht na feirmeoireachta is ea an dán ‘Ceol 
an Bhainne’, le Bríd Dáibhís.”  An ráiteas sin a phlé.










(40 marc)

CEOL AN BHAINNE

(do Mháire Sheán Shiúnach)

Tá Máire ag bleán sa bhuaile,

Glúin amháin feachta,

A ceann le ceathrú na bó

Tá sí deighilte uainn

Go ceann tamaill.

Airím ceol an bhainne

Agus é ag baint leis an stán;

Ceol ársa a cumadh i bhfad siar.

Tá cogaint na círe

Ag teacht leis an rithim,

Le hardú is ísliú na lámh,

Leis an steall ar chúr an lachta.

Guíonn Bríd Pheadar Mháirtín

Bail ó Dhia ar an obair

Ag dul thar bráid di.

Is cuí an bheannacht í

In ionad 'Haigh!'

Agus bainne na beatha

Á thál orainn.

4. “Chun teacht ar Thír na nÓg, caithfear féachaint ar ghnáthrudaí  le samhlaíocht. Is é sin  is téama don dán ‘Cúl an Tí’, le Seán Ó Ríordáin.”  Pléigh an ráiteas sin.








(40 marc)

CÚL AN TÍ

Tá Tír na nÓg ar chúl an tí,

Tír álainn trína chéile,

Lucht ceithre chos ag siúl na slí

Gan bróga orthu ná léine,

Gan Béarla acu ná Gaeilge.

Ach fásann clóca ar gach droim

Sa tír seo trína chéile,

Is labhartar teanga ar chúl an tí

Nár thuig aon fhear ach Aesop,

Is tá sé siúd sa chré anois.

Tá cearca ann is ál sicín,

Is lacha righin mhothaolach,

Is gadhar mór dubh mar namhaid sa tír

Ag drannadh le gach éinne,

Is cat ag crú na gréine.

Sa chúinne thiar tá banc dramhaíl'

Is iontaisí an tsaoil ann,

Coinnleoir, búclaí, seanhata tuí,

Is trúmpa balbh néata,

Is citeal bán mar ghé ann.

Is ann a thagann tincéirí

Go naofa, trína chéile,

Tá gaol acu le cúl an tí,

Is bíd ag iarraidh déirce

Ar chúl gach tí in Éirinn.

Ba mhaith liom bheith ar chúl an tí

Sa doircheacht go déanach

Go bhfeicinn ann ar chuairt gealaí

An t-ollaimhín sin Aesop

Is é ina phúca léannta.

